
            21 12. zenbakia / Berde berdea Ula Iruretagoiena eta Naroa Oleaga Aldiri, 2012, III, 12, 21-23, ISSN 1889-7185 Jasotze-data: 2012-09-30 / Onarpen-data: 2012-10-19 Lorategi-mahaia Ula Iruretagoiena eta Naroa Oleaga º LABURPENA: Artikuluak Bilboko Udalak bi urtetan behin anto- latzen duen lorategi-lehiaketaren proiektu irabazlea eta 2012ko Arquia Proxima argitalpenean aukeratutako proiektuaren diseinu helburuak azaltzen ditu. Lorategia, ikasketa mahaia bailitzan, landareen ikasketarako espazio bilakatzen da, landare bikoteen bizikidetza harremanaren jakinduria plazaratuz, gizartearen metafora desiratu gisa. GAKO-HITZAK: Bilbo, lorategi eta altzarien diseinua, edertasuna, landare-bikotea ABSTRACT: This article describes the design principles followed by the successful project which won the biannual international gar- den contest organised by Bilbao city hall. The project was also se- lected for the Arquia Proxima 2012 publication, and consisted of a garden designed as a desk from which to study plants. The project aim was to reproduce the coexistence rules of plant associations to present a desirable metaphor of human society. KEY WORDS: Bilbao, garden and furniture design, beauty, plant associations Lorategien edertze-funtzioa Lorategiek hiriko epidermisa koloreztatzeko helburua jaso ohi dute. Udalek udaberri eta uda partean urtaroko lorez janzten dituzte lorategi, biribilgune eta jardinerak. Loreak, beraz, hiriaren irudia osatzeko baliabide bihurtu dira, hiri-brandingaren mundu honetan. Lorategien historiara jotzen badugu, ordea, ohartuko gara nola lorategiek askotariko helburuak jaso dituztela beren gain. Jauregi-lorategiak boterearen adierazle ziren, erromantizismo-garaian lorategia paisaia idilikoaren adierazpenerako bidea zen, eta Alemanian XIX. mendearen bukaeran txiroen elikadura bermatzeko lorategiak eraiki ziren esate baterako. XX. mendera iritsita, hiria zonetan zatitu zen funtzio bakar bat egokituz zati bakoitzari, eta lorategiei hiria edertzeko eskakizuna egokitu zitzaien. Ramon Folch i Guillem biologo eta sozio-ekologoak defen- datzen du, industriak aldarrikatzen duen handiaren boterearen aurrean (big is powerful) eta ekologisten ekintza txikien defentsa gaindituz (small is beautiful), eraiki beharrean garen gizarte berriak edertasunaren boterea eskatu behar duela (1). Baliteke edertasun boteretsu hau hiriko ekologian aurkitzea, hirietan baitago eraldaketarako boterea, baliabideak eta ondorioak aintzat hartu beharko dituena. Gure garaiari dagokio, plane- taren hobe beharrez, ekologiaren estrategiak giza ekimenen esparru guztietan ezartzeko behar etikoa, lorategiak egiteko honen saiakuntza gisa aurkeztu daitezkeelarik. Lorategia hirietan txertatzen den natura kontrolatua, artiﬁziala eta etxekotua izanik ere, ondorio eraginkorrak ekar ditzake ekologia artiﬁzialarentzat, lege ekologikoek gobernatzen badute bederen. Bilboko Udalak sustaturiko Bilbao Jardin 2011 lehiaketaren testuinguruan, naturaren eragite-prozesuen isla den lorategia proposatu da. Lorategi-proposamen horre- tan, edertasuna landareen koloreztatze-gaitasunaz haratago, naturaren optimizazio eta funtzionamendu-logiken mezuekin osatuko da. Altzaria edota espazioa, mahaia edota lorategia Lorategia mahai erraldoi baten gisara irudika dezagun. Lan- dareak gizakiaren mailara jasotzen dira gertutik ukitu, usaindu eta ikus daitezen. Perspektiba-aldaketa bat ﬁnean, zeinak lorategia mahai bihurtzen duen eta gizakiaren eta landareen arteko harreman desberdinak deskubritzen dituen. Mahaia zulatzen bada gainera, lorategia altzari soil bat izatetik espazio izatera pasatzen da. Lorategi-mahaia inguratu eta barneratu daiteke, ikusleak landarez inguraturiko txokoak aurki ditzake, landareak ikertuz zutik edo jesarrita. Eragiketa sinple hauekin ―landareak lurretik altxatuz eta espazio inguratzaileak sor- tuz― mahai-lorategiaren ikuspegiak biderkatzen dira, landarea ez ezik, ikuslea ere eszenaren protagonista bihurtuz. Analisia: Lorategi-mahaia (1) Folch, R. (1990): Que lo hermoso sea poderoso, Altafulla, Bartzelona 

2112. zenbakia / Berde berdea
 Ula Iruretagoiena eta Naroa Oleaga
 Aldiri, 2012, III, 12, 21-23, ISSN 1889-7185Jasotze-data: 2012-09-30 / Onarpen-data: 2012-10-19
 Lorategi-mahaia
 Ula Iruretagoiena eta Naroa Oleaga º
 LABURPENA: Artikuluak Bilboko Udalak bi urtetan behin anto-latzen duen lorategi-lehiaketaren proiektu irabazlea eta 2012ko Arquia Proxima argitalpenean aukeratutako proiektuaren diseinu helburuak azaltzen ditu. Lorategia, ikasketa mahaia bailitzan, landareen ikasketarako espazio bilakatzen da, landare bikoteen bizikidetza harremanaren jakinduria plazaratuz, gizartearen metafora desiratu gisa.
 GAKO-HITZAK: Bilbo, lorategi eta altzarien diseinua, edertasuna, landare-bikotea
 ABSTRACT: This article describes the design principles followed by the successful project which won the biannual international gar-den contest organised by Bilbao city hall. The project was also se-lected for the Arquia Proxima 2012 publication, and consisted of a garden designed as a desk from which to study plants. The project aim was to reproduce the coexistence rules of plant associations to present a desirable metaphor of human society.
 KEY WORDS: Bilbao, garden and furniture design, beauty, plant associations
 Lorategien edertze-funtzioa
 Lorategiek hiriko epidermisa koloreztatzeko helburua jaso ohi dute. Udalek udaberri eta uda partean urtaroko lorez janzten dituzte lorategi, biribilgune eta jardinerak. Loreak, beraz, hiriaren irudia osatzeko baliabide bihurtu dira, hiri-brandingaren mundu honetan. Lorategien historiara jotzen badugu, ordea, ohartuko gara nola lorategiek askotariko helburuak jaso dituztela beren gain. Jauregi-lorategiak boterearen adierazle ziren, erromantizismo-garaian lorategia paisaia idilikoaren adierazpenerako bidea zen, eta Alemanian XIX. mendearen bukaeran txiroen elikadura bermatzeko lorategiak eraiki ziren esate baterako. XX. mendera iritsita, hiria zonetan zatitu zen funtzio bakar bat egokituz zati bakoitzari, eta lorategiei hiria edertzeko eskakizuna egokitu zitzaien.
 Ramon Folch i Guillem biologo eta sozio-ekologoak defen-datzen du, industriak aldarrikatzen duen handiaren boterearen aurrean (big is powerful) eta ekologisten ekintza txikien defentsa gaindituz (small is beautiful), eraiki beharrean garen gizarte berriak edertasunaren boterea eskatu behar duela (1). Baliteke edertasun boteretsu hau hiriko ekologian aurkitzea, hirietan baitago eraldaketarako boterea, baliabideak eta ondorioak aintzat hartu beharko dituena. Gure garaiari dagokio, plane-taren hobe beharrez, ekologiaren estrategiak giza ekimenen esparru guztietan ezartzeko behar etikoa, lorategiak egiteko honen saiakuntza gisa aurkeztu daitezkeelarik.
 Lorategia hirietan txertatzen den natura kontrolatua, artifiziala eta etxekotua izanik ere, ondorio eraginkorrak ekar ditzake ekologia artifizialarentzat, lege ekologikoek gobernatzen badute bederen. Bilboko Udalak sustaturiko Bilbao Jardin 2011 lehiaketaren testuinguruan, naturaren eragite-prozesuen isla den lorategia proposatu da. Lorategi-proposamen horre-tan, edertasuna landareen koloreztatze-gaitasunaz haratago, naturaren optimizazio eta funtzionamendu-logiken mezuekin osatuko da.
 Altzaria edota espazioa, mahaia edota lorategia
 Lorategia mahai erraldoi baten gisara irudika dezagun. Lan-dareak gizakiaren mailara jasotzen dira gertutik ukitu, usaindu eta ikus daitezen. Perspektiba-aldaketa bat finean, zeinak lorategia mahai bihurtzen duen eta gizakiaren eta landareen arteko harreman desberdinak deskubritzen dituen. Mahaia zulatzen bada gainera, lorategia altzari soil bat izatetik espazio izatera pasatzen da. Lorategi-mahaia inguratu eta barneratu daiteke, ikusleak landarez inguraturiko txokoak aurki ditzake, landareak ikertuz zutik edo jesarrita. Eragiketa sinple hauekin ―landareak lurretik altxatuz eta espazio inguratzaileak sor-tuz― mahai-lorategiaren ikuspegiak biderkatzen dira, landarea ez ezik, ikuslea ere eszenaren protagonista bihurtuz.
 Analisia: Lorategi-mahaia
 (1) Folch, R. (1990): Que lo hermoso sea poderoso, Altafulla, Bartzelona

22 Aldiri. Arkitektura eta abar
 Aldiri, 2012, III, 12, 21-23, ISSN 1889-7185 Analisia: Lorategi-mahaia
 Mahaiaren diseinuak, landarediak beharrezkoa duen lurrari eus-teko egitura eratzeaz gain, ikuslea eta landareak hurbiltzea lortu nahi du. Horregatik, mahaiak bainuontzi forma hartzen du eta lautasun-azalera txiki batez errematatzen da. Bestelako eskaki-zun teknikoei ere erantzuna ematen die mahaiak: hilabeteko epean eraikitzeko beharra, desmuntagarria izateko eskaera, eta aurrekontu xume bati mugatzeko baldintza (5.800 euro).
 Mahai bat eraiki da, lorategia ere badena. Lorategi bat da, landareen materialtasunak espazioa definitzen duelako eta helburua landareen gertutasuna gozatzea delako, eta mahaia ere bada, landareen euskarria altzari bat delako. Anbiguota-sun horrek, zer den gehiago mahaia edo lorategia, ikusleek espazioaren gain ezartzen dituzten esanahiak askotarikoak izatea dakar ondorio. Venturik zioen bezalaxe (2), hau ala bestearen artean aukeratu beharrean, hau eta bestea izatea aberasgarriagoa da, nork bere interpretazioa egiteko aukerak iradokitzea konplexutasunaren bidea baita.
 Landare-bikoteen gizartea
 Gure euskal paisaiaren lorezain sasijakitun diren baserrita-rren ezaguera hiri-zentroetako landareen ikastolara eraman dezagun, lorategi-mahaira. Ohiko ortuetan deskubrituko dugu landare-bikote deritzon teknika, sinplea bezain burutsua. Naturaren ekosistemak elkarri laguntzen dioten landareez osaturik daude. Kamamilak azaren zaporea eta hazkuntza hobetzen du, erleak erakartzen baititu eta azak kamamilak gustuko dituen lur-propietateak sortzen ditu. Edota porruak marrubia gaixotasunetatik babesten du eta marrubiak ez du porruak behar duen lurraren propietaterik lapurtzen, elkar-bizitza baketsua dutelarik. Eta jakina da izpiliku sorta batek intsektuak aldentzen dituela, ortuetako elikagaien txorimalo naturala dena.
 Lorategi-mahaia Zorrotzako Azoka plazan.
 Lorategi-mahaiaren luzerako ebaketa. Irudiaren egileak: Ula Iruregoiena eta Naroa Oleaga

Lorategi-mahaiaren oinplanoa. Irudiaren egileak: Ula Iruregoiena eta Naroa Oleaga
 2312. zenbakia / Berde berdea
 Aldiri, 2012, III, 12, 21-23, ISSN 1889-7185
 Lorategi-mahaia landare-bikoteek ezarritako bizikidetza-arau boteretsuekin osatzen da, edertasunaren irudiaren ispilu. Lan-dareek, gainera, landare-bikoteen informazioa jasotzen duten zurezko xaflez egindako landare-artifizialekin lur-espazioa banatzen dute, ikastolaren didaktikotasun-helburua erdiesteko. Sinergia-harreman hauen laguntza-trukaketaren bidez, natura zati artifizial honek ez du ekarpen kimikoen beharrik bizirik irauteko eta elkarbizitza orekatua baimentzen da. Biziraupe-nean hazitako bizikidetzarako arau hauek baliagarriak gerta dakizkiguke esku artean dugun ekologia artifizialaren eraikun-tzan.
 ª Ula Iruretagoiena eta Naroa Oleaga “lorategi-mahaia” proposamenaren egileak dira.
 (2) Venturi, R. (1966: Complexity and Contradiction in Architecture, Museum of Modern Art, New York (erdarazko bertsioa: Complejidad y contradicción en arquitectura, Gustavo Gili, Bartzelona, 1974, 26. orrialdea)
 Arrosa * PerexilaArrosak tipulinaren zaporea eta hazkuntza ho-
 betzen ditu. Perexilak arrosa kakalardotik babesten du marigorringo eta zimitz harrapakariak erakartzen
 ditu, hauek perexilaren polenaz elikatzen direlako.
 Petunia * LekaLekak lurzoruari nitrogenoa eskaintzen dio.
 Petuniak kakalardoa eta arkakusoa aldentzen ditu.
 Leka * ArtoaArtoak lekaren hazkuntzarako tutore funtzioa
 egiten du.
 Porrua * MarrubiaPorruak marrubia gaixotasunetik babesten du.
 Elikagaiak konpartitzen dituzte lehiatu gabe.
 Mugurdia* TipulinaTipulinak mugurdiaren hazkuntza eta zaporea hobetzen du eta intsektuetatik babesten du.
 Aza* KamamilaKamamilak azaren zaporea eta hazkuntza
 hobetzen du. Erleak erakartzen ditu eta aza babesten du.
 Haltza * UhazaHaltzak euliak eta erleak erakartzen ditu.
 Uhazaren hazkuntza azkarrak haltzaren okupazioa hobetzen du. Ur behar desberdinak dituzte.
 LANDARE BIKOTEEN ELKARBIZITZA ARAUAK

